
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

		1. Իրավական ակտի նպատակը
	Սույն նախագծի ընդունման նպատակն է ապահովել 1032 - 11003 «Տարեց և (կամ) հաշմանդամություն ունեցող անձանց ցերեկային խնամքի ծառայություններ»,  1011 – 11010 
«Սոցիալապես անապահով անձանց սննդի կազմակերպում» և 1141 – 11018 «Երեխաների խնամքի ցերեկային ծառայությունների տրամադրում» միջոցառումներով նախատեսված ծառայությունների լիարժեք տրամադրումը և նշված միջոցառումների շրջանակում կնքված դրամաշնորհային պայմանագրերի պատշաճ կատարումը։

1.1. Ընթացիկ իրավիճակը և խնդիրները
	ԱՄՆ ֆոնդերի կրճատման՝ մասնավորապես USAID և ԱՄՆ դեսպանատան, ինչպես նաև ՄԱԿ-ի ՓԳՀ աջակցության մասնակի նվազեցման հետևանքով «Առաքելություն Հայաստան» բարեգործական հասարակական կազմակերպությունն (այսուհետ՝ Կազմակերպություն) ու «Արմավիրի զարգացման հիմնադրամ»-ը (այսուհետ՝ հիմնադրամ), որոնք 2025 թվականին ՀՀ աշխատանքի և սոցիալական հարցերի նախարարության (այսուհետ՝ Նախարարություն) հետ կնքված դրամաշնորհային պայմանագրերի շրջանակներում հանձն են առել համապատասխանաբար տարեց և հաշմադամություն ունեցող անձանց տնային ու ցերեկային խնամքի և երեխաների ցերեկային խնամքի ծառայությունների լայն շրջանակի իրականացումը, բախվել են ֆինանսական ճգնաժամի, որը լրջորեն վտանգում է ծառայությունների շարունակականությունը, մասնավորապես․
1032 - 11003 «Տարեց և (կամ) հաշմանդամություն ունեցող անձանց ցերեկային խնամքի ծառայություններ»

Միջոցառման շրջանակում 2025 թվականին խնամքի ծառայություններ են տրամադրվում 600 անձի, որոնցից 550 բաժին են ընկնում Կազմակերպությանը, այդ թվում՝ 150 շահառու ծառայություն է ստանում ք․ Երևանում, իսկ 400-ը՝ մարզերում։ Այսպիսով, Կազմակերպությունը ապահովում է ՀՀ ողջ տարածքում մատուցվող ցերեկային խնամքի ծառայությունների ավելի քան 91%։ 
	2025 թվականի համար նախատեսված դրամաշնորհային մրցույթներին մասնակցելիս, Կազմակերպությունը վստահ է եղել, որ ֆոնդահայթայթման միջոցներով կհաջողվի փակել այն ծախսերը, որոնք չեն ծածկվում պետական աջակցությամբ, ինչպես դա հաջողվել է նախորդ տարիներին։ Մասնավորապես, 2024–2025 թվականներին ՄԱԿ ՓԳՀ-ից ստացվել է ավելի քան 200․000․000 ՀՀ դրամի ֆինանսավորում՝ պետական ծրագրերին օժանդակելու նպատակով։ Նշված գումարն ըստ տարիների և ծրագրերի բաշխվել է հետևյալ կերպ՝
• 2024 թվականին՝
– 1011 ծրագրի շրջանակում՝ 56,916,219 ՀՀ դրամ
– 1032 ծրագրի շրջանակում՝ 142,290,547 ՀՀ դրամ
• 2025 թվականին՝
– 1011 ծրագրի շրջանակում՝ 4,594,738 ՀՀ դրամ
– 1032 ծրագրի շրջանակում՝ 5,012,440 ՀՀ դրամ։
	Հարկ է ընդգծել, որ ՄԱԿ ՓԳՀ-ի կողմից տրամադրաված 2025 թվականի համար նախատեսված միջոցները ծախսվել են առաջին եռամսյակի ընթացքում։
2024 թվականի դեկտեմբերին արդեն կազմակերպությունը դիմել է Երևանի քաղաքապետարան՝ Երևանի տարածքում մատուցվող ծառայությունների դիմաց շուրջ 46.844.200 ՀՀ դրամի աջակցություն ստանալու ակնկալիքով,  իսկ մարզերում տրամադրվող ծառայությունների մասով ֆինանսական աջակցություն ստանալու խնդրանքով Կազմակերպությունը դիմել է Նախարարությանը։ 2025 թվականի հունիսի 16-ին Կազմակերպությունը Երևանի քաղաքապետարանից ստացել է 46,844,200 ՀՀ դրամի աջակցություն, որը բաշխվել է հետևյալ կերպ․ 
– 1011 ծրագրի շրջանակում՝ 23,632,000 ՀՀ դրամ
– 1032 ծրագրի շրջանակում՝ 23,212,200 ՀՀ դրամ։ 
Միաժամանակ կազմակերպությունը մարզային կենտրոնների համար աջակցություն ստանալու նպատակով դիմել է բոլոր մարզպետարաններին և համայնքապետարաններին, որտեղ կազմակերպությունն ունի գործող գրասենյակներ։ Չնայած տեղական ինքնակառավարման մարմինների ֆինանսական սահմանափակումներին՝ արձագանքներ են ստացվել Վանաձոր (2,000,000 ՀՀ դրամ), Ալավերդի (625,000 ՀՀ դրամ) և Արտաշատ (2,000,000 ՀՀ դրամ) համայնքներից։ Ստացված միջոցներն ուղղվել են կազմակերպության անհրաժեշտ ծախսերի, ներառյալ՝ մայիս ամսվա համար նախատեսված վճարումների մասնակի ապահովմանը։ 
	Համաձայն կազմակերպության կողմից ներկայացված գրությունների և հաշվարկ-հիմնավորումների՝ խնայողությունները կբավարարեն միայն 2025 թվականի հունվար-մայիս ամիսների ծախսերը հոգալու համար, սակայն հաջորդ 7 ամսվա համար կազմակերպությունը պետական աջակցության կարիքն ունի։
	Մարզերում տրամադրվող ցերեկային խնամքի ծառայությունների մասով չբավարարող ֆինանսական միջոցների չափաքանակը կազմում է 57.418.333 ՀՀ դրամ, այդ թվում՝ օրենսդրությամբ սահմանված հաստիքային միավորների շրջանակում փաստացի վճարվող աշխատավարձերի և ՀՀ պետական բյուջեի ֆինանսավորմամբ վճարվող աշխատավարձերի տարբերությունը 24.586.333 ՀՀ դրամ (համաձայն 2025 թ․ հունվարին կնքված պետական դրամաշնորհային պայմանագրերի՝ ՀՀ պետական բյուջեով տրամադրվող ֆինանսական միջոցների չափաքանակը մարզերում տրամադրվող ծառայությունների մասով կազմում է 52.586.400 ՀՀ դրամ), ինչպես նաև սննդի, հիգիենիկ միջոցների և պահպանման ծախսեր՝ 32.832.000 ՀՀ դրամ։
1011 – 11010 «Սոցիալապես անապահով անձանց սննդի կազմակերպում»
Միջոցառման շրջանակում 2025 թվականին սննդի կազմակերպման ծառայություններ են տրամադրվում 700 անձի, որոնցից 600-ը բաժին են ընկնում Կազմակերպությանը, այդ թվում՝ 200 շահառու ծառայություն է ստանում ք․ Երևանում, իսկ 400-ը՝ մարզերում։ Մարզերու տրամադրվող սննդի կազմակերպման ծառայությունների մասով չբավարարող ֆինանսական միջոցների չափաքանակը կազմում է 59.653.667 ՀՀ դրամ, այդ թվում՝ օրենսդրությամբ նախատեսված հաստիքային միավորների շրջանակում փաստացի վճարվող աշխատավարձերի և ՀՀ պետական բյուջեի ֆինանսավորմամբ վճարվող աշխատավարձերի տարբերությունը՝ 26.821.667 ՀՀ դրամ (համաձայն 2025 թ․ հունվարին կնքված պետական դրամաշնորհային պայմանագրերի՝ ՀՀ պետական բյուջեով տրամադրվող ֆինանսական միջոցների չափաքանակը մարզերում տրամադրվող ծառայությունների մասով կազմում է 52.680.000 ՀՀ դրամ), ինչպես նաև սննդի, հիգիենիկ միջոցների և պահպանման ծախսեր՝ 32.832.000 ՀՀ դրամ։
Ընդհանուր առմամբ յոթ ամսվա ֆինանսական դեֆիցիտի չափաքանակը կազմում է 117.072.000 (հարյուր տասնյոթ միլիոն յոթանասուներկու հազար) ՀՀ դրամ, իսկ ամսական կտրվածքով՝ 16.724.571 (տասնվեց միլիոն յոթ հարյուր քսանչորս հազար հինգ հարյուր յոթանասունմեկ) ՀՀ դրամ։
Միաժամանակ հայտնում ենք, որ համաձայն 2025 թ․ հունվարին կնքված պետական դրամաշնորհային պայմանագրերի՝ ՀՀ պետական բյուջեով տրամադրվող ֆինանսական միջոցներից զատ այլ միջոցների չափաքանակը  2025 թ․ 12 ամսվա համար ՀՀ մարզերում ցերեկային խնամքի ծառայությունների մասով կազմում է 56.271.200 ՀՀ դրամ, իսկ սննդի կազմակերպման ծառայությունների մասով՝ 58.808.000 ՀՀ դրամ։ Կազմակերպության կողմից ներկայացված ֆինանսական դեֆիցիտի չափաքանակը, սակայն, գերազանցում է պետական դրամաշնորհային պայմանագրերով հաստատված այլ միջոցների չափաքանակը, որը ցերեկային խնամքի ծառայությունների մասով 7 ամսվա համար պետք է կազմեր 32.824.866 ՀՀ դրամ, իսկ սննդի կազմակերպման ծառայությունների մասով՝ 34.304.666 ՀՀ դրամ (ընդամենը՝ 67.129.532 ՀՀ դրամ)։ Հետևաբար, կազմակերպության կողմից ներկայացված 117.072.000 ՀՀ դրամ ֆինանսական դեֆիցիտը 49.942.468 ՀՀ դրամով գերազանցում է պետական դրամաշնորհային պայմանագրերով ներկայացված այլ միջոցների չափաքանակը, ինչը պայմանավորված է նրանով, որ պետական դրամաշնորհային մրցույթներին մասնակցության հայտերի ներկայացման և դրանց շրջանակում պայմանագրերի կնքման ժամանակացույցը չի համընկնում դոնոր կազմակերպությունների հետ պայմանագրերի կնքման ժամանակացույցին։ Եթե պետական դրամաշնորհային մրցույթներին մասնակցության հայտերը ներկայացվում են նոյեմբերին, իսկ համապատասխան պայմանագրերը կնքվում են հունվարին, ապա դոնոր կազմակերպությունների դեպքում պայմանագրերը կնքվում են մարտ-ապրիլ միջակայքում։ Ելնելով վերոգրյալից՝ կազմակերպությունը պետական դրամաշնորհային մրցույթներին դիմելիս չի կարող ամբողջությամբ ներկայացնել ակնկալվող ներդրումների ծավալը, քանի որ միջազգային ֆինանսական աջակցությունն այդ պահին վերջնականապես ձևավորված չէ։ Հետևաբար, հայտերում ներկայացվում է նվազագույն ներդրումային մաս, որը զգալիորեն տարբերվում է դոնոր հանրույթից ստացված ներդրումների փաստացի չափաքանակից։
1141 – 11018 «Երեխաների խնամքի ցերեկային ծառայությունների տրամադրում» 
Միջոցառման շրջանակում 2025 թվականին խնամքի ծառայություններ են տրամադրվում 3300 երեխայի, որոնցից 130-ը բաժին են ընկնում Հիմնադրամին։ Հիմնադրամը ծրագրի իրականացման նպատակով ֆինանսական աջակցություն էր ստանում նաև USAID կազմակերպության կողմից։ Ներկայումս նշյալ ֆինանսական աջակցությունը դադարեցվել է, ինչով պայմանավորված՝ վտանգվել է հիմնադրամի հետագա գործունեությունը։ Համաձայն Նախարարություն ներկայացրած հիմնավորումների՝ հիմնադրամի ֆինանսական դեֆիցիտը կազմում է 3․001․340 ՀՀ դրամ։  

1.2. Առկա խնդրի առաջարկվող լուծումը
Նախագծով առաջարկվում է համապատասխան փոփոխություններ և լրացումներ կատարել ՀՀ կառավարության 2024 թվականի դեկտեմբերի 27-ի N 2060-Ն որոշման մեջ, և համապատասխան ֆինանսական վերաբաշխման միջոցով հատկացնել  120.073.340 ՀՀ դրամ՝ Որոշման շրջանակներում 2025 թվականի հունիս-դեկտեմբեր ամիսներին 1032 - 11003 «Տարեց և (կամ) հաշմանդամություն ունեցող անձանց ցերեկային խնամքի ծառայություններ»,  1011 – 11010 «Սոցիալապես անապահով անձանց սննդի կազմակերպում» և 1141 – 11018 «Երեխաների խնամքի ցերեկային ծառայությունների տրամադրում» միջոցառումներով նախատեսված ծառայությունները տրամադրելու համար։ Հարկ է նշել նաև, որ արդյունքային ցուցանիշների փոփոխություն նշված միջոցառումներից և ոչ մեկի շրջանակում չի նախատեսվում։
2. Կարգավորման առարկան
Ներկայացվող նախագծով կարգավորվում են «Տարեց և (կամ) հաշմանդամություն ունեցող անձանց ցերեկային խնամքի ծառայություններ»,  «Սոցիալապես անապահով անձանց սննդի կազմակերպում» և «Երեխաների խնամքի ցերեկային ծառայությունների տրամադրում» միջոցառումների շրջանակում ծառայություն ստացող շահառուներին սոցիալական աջակցություն տրամադրելու հետ կապված հարաբերությունները: Նախագծով առաջարկվող 120.073.340 ՀՀ դրամը կհատկացվի 1068 ծրագրի 12002. Երեխայի ծննդյան միանվագ նպաստ միջոցառման չիրացված առկա միջոցների հաշվին: Չիրացված (տնտեսված) միջոցները առաջացել են 2025թ․-ի առաջին կիսամյակում նախատեսված և փաստացի նոր ծնված երեխաների տարբերությամբ։ 
ՀՀ 2025թ․-ի պետական բյուջեով միջոցառման հաստատված ցուցանիշը կազմում է 20,905,000․0 հազ․ դրամ և 37,420 շահառու նորածին, իսկ ճշտվածը՝ 20,513,461․0 հազ․ դրամ և 37,000 շահառու նորածին։ 1-ին կիսամյակի հաստաված ցուցանիշը կազմում է 10,870,600․0 հազ․ դրամ՝ 18,710 շահառուի հաշվարկով, իսկ փաստացի ծախսերը կազմել են 8,879,000․0 հազ․ դրամ՝ 16,166 շահառուի հաշվարկով։ Շեղումը կազմում է 1,991,600․0 հազ․ դրամ՝ 2,544 շահառուի հաշվարկով։ Մինչև տարեվերջ կանխատեսումը կազմում է 19,622,590․0 հազ․ դրամ՝ 37,727 շահարուի հաշվարկով կամ 890,871․0 հազ․ դրամ և 1,273 շահառու շեղումով տարեկան ճշտված պլանի նկատմամբ։
3. Իրավական ակտի կիրառման դեպքում ակնկալվող արդյունքը 
«Տարեց և (կամ) հաշմանդամություն ունեցող անձանց ցերեկային խնամքի ծառայություններ»,  «Սոցիալապես անապահով անձանց սննդի կազմակերպում» և «Երեխաների խնամքի ցերեկային ծառայությունների տրամադրում» միջոցառումների շարունակականության ապահովումը։

4․ Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ աշխատանքի և սոցիալական հարցերի նախարարության կողմից։

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:

6․ Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ ժողովրդագրական իրավիճակի բարելավման 2024-2040թթ․ ռազմավարություն, Կառավարության 2021-2026թթ. ծրագիր, ՀՀ կառավարության 2021 թվականի օգոստոսի 18-ի №1363-Ա որոշմամբ հաստատված՝ ՀՀ կառավարության հնգամյա ծրագիր.
Նախագծի մշակումը բխում է ՀՀ կառավարության 2021 թվականի օգոստոսի 18-ի №1363-Ա որոշմամբ հաստատված՝ ՀՀ կառավարության հնգամյա ծրագիր 4.6-րդ կետի 1-ն, 17-րդ, 19-րդ և 25-րդ պարբերությունների պահանջներից, այն է՝
· սոցիալական աջակցության քաղաքականությունը հիմնվելու է սոցիալական կարիքի գնահատման և դրան համաչափ սոցիալական ծառայություն տրամադրելու սկզբունքի վրա՝ խրախուսելով անձի սոցիալ-տնտեսական ակտիվացումը։ Կյանքի դժվարին իրավիճակում հայտնված և աղքատ ընտանիքների կարողությունների և հմտությունների զարգացման միջոցով, զբաղվածության և ինքնազբաղվածության միջոցների ապահովմամբ և աղքատության փուլային հաղթահարման մոդելների կիրառմամբ ընտանիքները դուրս են գալու աղքատությունից։ Նախատեսվում է ավելի շատ ընտանիքների տրամադրել սոցիալական ծառայություններ՝ ավելացնելով ինքնաբավ, արժանապատիվ և սեփական վաստակն ունեցող ընտանիքների թիվը՝ հետզհետե վերացնելով նրանց կախվածությունը պետական աջակցությունից։ Աշխատունակ յուրաքանչյուր քաղաքացու աշխատանքի քաջալերումը, խրախուսումը և այս նպատակով անձի հմտությունների և հնարավորությունների զարգացումը պետության սոցիալական քաղաքականության առանցքն են։
· առաջիկա հինգ տարիներին երեխաների հիմնահարցերի ոլորտում առանցքային է համարվելու երեխայի իրավունքների լիարժեք իրացման համար նպաստավոր պայմանների ստեղծումը՝ երեխաների իրավունքների պաշտպանության մեխանիզմների հզորացմամբ։ Շարունակվելու է երեխաների մուտքը հաստատություններ կանխարգելելուն ուղղված ծրագրերի իրականացումը:
· շարունակվելու է ընտանիքում ապրելու երեխայի իրավունքի իրացմանն ու ներդաշնակ զարգացմանն ուղղված 2020-2023 թվականների համալիր ծրագրի իրականացումը՝ այդ թվում՝ բարեփոխելով օրենսդրական դաշտը, ապահովելով երեխայի իրավունքների պաշտպանության համակարգի արդյունավետության բարձրացումը։ Ապահովվելու է թիրախային և  կարիքահենք աջակցության տրամադրումը՝ այդ նպատակով բարձրացնելով երեխայի և  ընտանիքի աջակցության կենտրոնների գործունեության արդյունավետությունը: 
· գնահատվելու են սոցիալական պաշտպանության հաստատություններում խնամվող և  դրանցից դուրս գտնվող շուրջ 1000 տարեցների սոցիալական կարիքները, մինչև 2023 թվականը հանրապետության բոլոր մարզերում ստեղծվելու են ցերեկային կենտրոններ՝ յուրաքանչյուրն առնվազն 50 այցելուի հաշվարկով, ճգնաժամային 3 կենտրոն՝ 60 տարեցի համար, բոլոր մարզերում ներդրվելու է տնային խնամքի ծառայություն։ Իրականացվելու է տարեցներին մատուցվող խնամքի ծառայությունների բարելավման և  համայնքահենք ծառայությունների ներդրման ու զարգացման ծրագիրը՝ վերանայելով ողջ օրենսդրական դաշտը, ապահովվելու է տարեց մարդկանց համար արժանապատիվ, առողջ և  ակտիվ կենսակերպ, բարելավվելու է խնամքի որակը: 

